
 

 

  

 

Unclassified - Non-Classifié 

 
ᐱᕙᓪᓕᐊᔪᑦ ᑐᓴᕋᔅᓴᑦ 
ᓴᖅᑭᑕᐅᑲᐅᑎᒋᔭᕆᐊᓕᒃ 
 
ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᖁᕕᐊᓲᑎᖃᖅᑯᑦ ᓄᑖᕐᒥᒃ ᐃᒪᕕᒻᒥ 
ᓴᐳᔾᔨᕕᐅᓂᐊᖅᑐᓂᑦ ᓄᓇᕗᒻᒥ  
 
ᒫᑦᓯ 30, 2026    ᐃᖃᓗᐃᑦ, ᓄᓇᕗᑦ   ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
 
ᓯᕙᑖᕐᕕᐅᑎᓪᓗᒍ, ᒫᑦᓯ 28ᒥ, ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᖁᕕᐊᓲᑎᖃᖅᐳᑦ 
ᓴᖅᑭᑕᐅᓂᖓᓂᒃ ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ ᐃᒪᕕᒻᒥ ᓴᐳᑎᔭᐅᓯᒪᓂᐊᖅᑑᓐᓂᒃ (MPAs) ᓄᓇᕗᒻᒥ, ᑲᓇᑕ 
ᖃᒡᓕᕚᓪᓕᖅᑎᑦᑎᓪᓗᓂ ᓴᐳᔾᔨᓯᒪᓂᕐᒥᒃ 30 ᐳᓴᓐᑎᒥᒃ ᐃᒪᕕᒻᒥᒃ 2030 ᑎᑭᓯᒪᓕᖅᐸᑦ. ᑲᑐᔾᔨᖃᑎᒌᑦᑐᑦ 
ᓇᓗᓇᐃᕐᓯᓚᐅᕐᒥᔪᑦ ᐊᑎᓕᐅᖅᑕᐅᕋᑖᕐᓯᒪᓂᖏᓐᓂᒃ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ 
ᐱᔾᔪᑎᓖᑦ ᐃᒪᕕᓐᓂᑦ ᐊᒻᒪᓗ ᓄᓇᓂᑦ ᕿᑭᖅᑕᓃᑦᑐᓂᑦ, ᑖᒃᑯᐊ ᓇᓗᓇᐃᖅᑕᐅᓯᒪᓂᐊᕐᒥᒻᒪᑕ ᐃᓄᓐᓄᑦ ᓴᐳᑎᔭᐅᓂᖏᓐᓂᒃ 
ᓴᐳᔾᔨᕕᖃᕐᕕᐅᓂᖏᓐᓂᓪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑎᒍᑦ.  
 
ᐃᓂᖃᖅᖢᓂ ᕿᑭᖅᑖᓗᖕᒥ, ᒪᕐᕉᒃ ᓄᑖᒃ ᓴᐳᔾᔭᐅᓯᒪᔫᒃ ᓄᓇᐃᑦ ᐃᓕᓴᕆᔭᐅᓯᒪᔫᒃ ᐱᑕᖃᑦᑎᐊᕐᓂᖓᓄᑦ ᐊᔾᔨᒌᙱᑦᑐᓄᑦ 
ᐆᒪᓂᓕᖕᓄᑦ, ᐆᒪᔪᓄᑦ ᓇᔪᒐᖃᕐᕕᖃᑦᑎᐊᕐᓂᖓᓄᑦ, ᐱᒻᒪᕆᐅᓂᖓᓄᓪᓗ ᐃᓄᐃᑦ ᐃᓕᖅᑯᓯᖓᓄᑦ, ᐊᖑᓇᓱᖕᓂᕐᒧᑦ, 
ᑲᒪᒋᔭᖃᕐᓂᕐᒧᓪᓗ. ᕿᑭᖅᑕᐃᑦ ᐊᕙᓗᔭᐅᓯᒪᕗᖅ ᓴᓂᑭᓗᐊᑉ ᕿᑭᖅᑕᖏᓐᓂᒃ ᑕᓯᐅᔭᕐᔪᐊᒥ, ᓴᕐᕙᕐᔪᐊᖅ ᓴᓐᓂᕈᑎᐅᑉ 
ᐃᒪᖓᑕ ᐅᐊᖕᓇᖓᓃᖦᖢᓂ ᑲᓇᑕᐅᑉ ᐱᑭᐊᓚᓱᓱᐊᑉ ᖃᓂᒋᔮᓂ. ᓄᓇᐃᑦ ᓇᔪᖅᑕᐅᕙᒃᐳᑦ ᐊᔾᔨᒌᙱᕈᓘᔭᖅᑐᓄᑦ 
ᐃᒪᕐᒥᐅᑕᓄᑦ ᐆᒪᔪᓄᑦ ᐃᑲᔪᖅᑐᐃᓪᓗᑎᒡᓗ ᐆᒪᔪᑦ ᓇᔪᒐᖃᕐᕕᖏᑦ ᖃᓄᐃᙱᑦᑎᐊᕐᓂᖏᓐᓄᑦ ᐅᑭᐅᖅᑕᖅᑑᑉ ᐃᒪᖏᓐᓂ. 
 
ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑎᓕᐊᖑᓯᒪᔪᑦ ᑕᒪᒃᑮᓐᓄᑦ ᐃᒪᕕᓐᓄᑦ ᓄᓇᖏᓐᓄᓪᓗ − ᐃᒫᒃ 
ᖃᐅᔨᒪᔭᐅᔾᔪᑎᖃᕐᒥᔪᖅ ᓯᑯᓕᐊᖅ ᐊᖏᖃᑎᒌᒍᑏᑦ, ᑖᓐᓇ ᐃᒫᒃ ᑐᑭᓕᒃ “ᓯᑯᕙᓪᓕᐊᔪᖅ ᐅᑭᐊᔅᓴᒃᑯᑦ,” − ᐱᔾᔪᑎᖃᕐᖓᑦ 
ᑲᑐᔾᔨᓪᓗᑎᒃ ᑲᑦᑐᖓᐃᕈᑎᒋᓯᒪᔭᖓᓄᑦ ᓴᐳᔾᔨᓂᕐᒧᑦ ᐊᕙᑎᖓᓂᒃ ᐊᒻᒪᓗ ᐃᓕᖅᑯᓯᖅᑎᒍᑦ ᐱᒻᒪᕆᐅᒋᔭᐅᔪᓂᒃ ᐃᒪᕕᓐᓂᑦ 
ᓄᓇᓂᓪᓗ ᐃᑲᔪᕐᓯᓐᓈᑦ ᐱᔾᔪᑎᒋᓪᓗᒋᑦ ᐃᓄᐃᑦ ᐱᔪᓐᓇᐅᑎᖏᑦ, ᐊᐅᓚᑦᑎᓂᖏᑦ, ᐊᒻᒪᓗ ᐊᑯᓂ−ᐊᑐᕐᓂᐊᖅᑐᓂᑦ 
ᓄᓇᓕᓐᓄᑦ ᐱᕚᓪᓕᕈᑎᔅᓴᓂᑦ. ᐃᓕᓴᖅᓯᓯᒪᕗᖅ ᐃᓄᐃᑦ ᓯᕗᓕᖅᑎᖏᓐᓂᒃ ᐋᖅᑭᒃᓯᓯᒪᓪᓗᓂᓗ ᖃᓄᖅ ᐃᓄᐃᑦ 
ᐃᓚᐅᖃᑦᑕᕐᓂᐊᕐᒪᖔᑕ ᐱᕚᓪᓕᕈᑎᖃᕐᓂᐊᕐᒪᖔᑕᓗ ᓴᐳᔾᔨᕕᐅᓕᖅᑲᑕ ᑖᒃᑯᐊ.  
 
ᑖᒃᑯᐊ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᓴᐳᑎᔭᐅᓯᒪᓂᐊᖅᑑᒃ ᐃᒪᕐᒥᐅᑕᐃᑦ ᓴᐳᔾᔭᐅᓯᒪᓂᖏᑦ' ᓯᕗᓪᓕᖅᐹᖑᕘᒃ 
ᓄᑖᖑᓪᓗᑎᒃ ᓴᐳᔾᔭᐅᓯᒪᓪᓗᑎᒃ ᐃᓂᐅᔪᑦ ᐅᖃᐅᓯᐅᓪᓗᑎᒃ ᓯᓈ ᐊᖏᖃᑎᒌᒍᑎᖓᑎᒍᑦ, ᖃᐅᔨᒪᔭᐅᕙᓚᐅᖅᑐᖅ ᕿᑭᖅᑕᓂ 
ᐱᓕᕆᐊᖑᔪᒧᑦ ᑮᓇᐅᔭᖃᖅᑎᑦᑎᓂᖅ ᐊᑐᖅᑕᐅᖏᓐᓇᕐᓂᐊᓕᕐᓗᓂ, ᓯᕗᒻᒧᐊᒃᑎᑕᐅᓯᒪᓪᓗᑎᒡᓗ ᐱᓕᕆᖃᑎᒋᔭᐅᓪᓗᑎᒃ 
ᓄᓇᕗᑦ ᒐᕙᒪᒃᑯᖏᑦ. ᑲᑎᖦᖢᒋᑦ, ᐃᑲᔪᖅᐸᒃᐳᑦ 2%−ᒥᒃ ᑲᓇᑕᐅᑉ ᐃᒪᕐᒥᐅᑕᓂᒃ ᐱᐅᖅᓱᐊᕐᓂᕐᒧᑦ ᑐᕌᕆᔭᖏᓐᓄᑦ, 
ᑲᑎᖦᖢᒋᑦ ᑲᓇᑕᒥ ᑲᑎᖦᖢᒋᑦ ᓴᐳᔾᔭᐅᓯᒪᔪᑦ ᐃᒪᕐᒥᐅᑕᐃᑦ ᐃᓂᒋᕙᒃᑕᖏᑦ 17 ᐳᓴᒦᓕᖅᖢᑎᒃ, ᑕᑯᒃᓴᐅᑎᑦᑎᓪᓗᑎᒡᓗ 
ᑲᓇᑕᐅᑉ ᐱᓕᕆᐊᖃᓪᓚᕆᒍᒪᓂᕆᔭᖓᓂᒃ ᐃᓄᖕᓄᑦ−ᐊᐅᓚᑕᐅᔪᒥᒃ ᐱᐅᖅᓱᐊᕐᓂᕐᒥᒃ ᑲᒪᒋᔭᖃᕐᓂᕐᒥᒡᓗ ᑲᓇᑕᐅᑉ 
ᐅᑭᐅᖅᑕᖅᑐᖓᓂ. 
 
ᐋᖅᑭᑦᑕᐅᓂᖏᑦ ᕿᑭᖅᑕᓂ ᓄᓇᖏᓐᓂ ᐃᓄᓐᓄᑦ ᓴᐳᑎᔭᐅᓯᒪᔪᑦ ᐊᒻᒪᓗ ᓴᐳᔾᔨᕖᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᕿᑭᖅᑕᓂᑦ ᓴᐳᔾᔨᒍᑕᐅᓂᐊᖅᑐᖅ 0.02%−ᒥᒃ (2180 km2) ᓄᑖᖑᓗᓂ ᓄᓇᒥ ᐊᒻᒪᓗ ᓯᕗᓪᓕᕐᐹᖑᓂᐊᖅᑐᓂ ᐃᓄᓐᓄᑦ 
ᓴᐳᑎᔭᐅᓯᒪᓗᓂ ᐊᒻᒪᓗ ᓴᐳᔾᔨᕕᐅᓗᓂ ᓄᓇᕗᒻᒥ. 
 
 
ᐅᖃᐅᓯᐅᓯᒪᔪᑦ 
 
“ᐅᓪᓗᒥ ᓇᓗᓇᐃᖅᑕᐅᔪᖅ ᑕᑯᒃᓴᐅᑎᑦᑎᕗᖅ ᓴᙱᓂᕆᔭᖓᓂᒃ ᐱᓕᕆᖃᑎᒌᖕᓂᑦᑕ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᑲᑐᔾᔨᓂᑦᑎᓐᓂᒡᓗ ᐱᓕᕆᐊᖃᓪᓚᕆᒍᒪᓂᑦᑎᓐᓂᒃ ᓴᐳᔾᔨᓯᒪᔪᒪᓪᓗᑕ ᐃᒪᕕᒻᒥ ᐆᒪᓂᓕᓐᓂᑦ 
ᓇᔪᒐᖏᓐᓂᓪᓗ ᐃᒃᐱᒋᔭᖃᑦᑎᐊᖅᑐᓂᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ, ᖃᐅᔨᒪᓂᕆᔭᖏᓐᓂᒃ, ᓯᕗᓕᖅᑎᐅᕙᖕᓂᖏᓐᓂᒡᓗ. 
ᓴᖅᑭᑕᐅᓂᖓ ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ ᑕᕆᐅᕐᒥ ᓴᐳᔾᔭᐅᓯᒪᔪᑦ ᐊᒻᒪ ᐃᑲᔪᖅᓱᐃᓂᖅ ᓯᕗᓂᒃᓴᒥ ᐃᓄᐃᑦ ᓴᐳᔾᔭᐅᓯᒪᔪᑦ 

ᐊᒻᒪ ᐸᐸᑕᐅᑦᑎᐊᖅᑐᑦ ᓄᓇᐃᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐱᒻᒪᕆᐅᓪᓗᓂ ᐊᓪᓗᕆᐊᕈᑎᐅᕗᖅ ᓴᐳᔾᔨᓂᕐᒧᑦ, 
ᓴᐃᒻᒪᖃᑎᒌᖕᓂᕐᒧᑦ, ᐊᒻᒪ ᓯᕗᓂᒃᓴᒧᑦ ᐅᑭᐅᖅᑕᖅᑐᒥ ᐃᒪᕕᒻᒥ ᓇᐅᑦᑎᕐᓱᖅᑎᐅᓂᕐᒥᒃ.” 
 
- ᒪᓕᒐᓕᐅᖅᑎ ᔫᐋᓐ ᑖᒻᓴᓐ, ᒥᓂᔅᑕ ᐃᖃᓗᓕᕆᓂᕐᒧᑦ 
 
“ᑖᒃᑯᐊ ᐊᖏᕈᑏᑦ ᐱᕚᓪᓕᕈᑎᒻᒪᕆᐅᕗᑦ ᐃᓄᖕᓄᑦ ᕿᑭᖅᑕᓂ ᓄᓇᓕᓐᓄᑦ ᐊᒻᒪᓗ ᓯᕗᓂᔅᓴᖏᓐᓄᑦ ᐃᒪᕕᑦᑕ. 
ᐊᖅᑯᑎᒋᓪᓗᒋᑦ ᑖᒃᑯᐊ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑏᑦ, ᐃᑲᔪᕋᑦᑕ ᖃᐅᔨᒪᓇᑦᑎᐊᓂᐊᕐᖓᑦ 
ᓴᐳᔾᔨᓂᖅ ᐋᖅᑭᓱᖅᑕᐅᓯᒪᓂᖓᓂᒃ ᐃᓄᐃᑦ ᓯᕗᓪᓕᐅᔾᔭᐅᖁᓯᒪᔭᖏᑦ ᒪᓕᑦᑐᒋᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᐊᒻᒪᓗ ᐃᓄᐃᑦ 
ᓇᐅᑦᑎᕐᓱᖃᑦᑕᕐᓂᖏᑦ, ᐋᖅᑭᔅᓱᐃᕙᓪᓕᐊᓯᓐᓈᑦ ᐊᑐᑯᑖᓐᓂᐊᖅᑐᓂᒃ ᐱᕚᓪᓕᕈᑎᔅᓴᓂᑦ ᓄᓇᖅᑲᑎᑦᑎᓐᓄᑦ. ᓯᑯᓕᐊᖅ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐊᑐᓕᖅᑎᑦᑎᕙᓪᓕᐊᒍᑕᐅᓂᐊᕐᒥᒻᒪᑦ ᓄᓇᒥᒃ ᓴᐳᔾᔨᓂᕐᒥᒃ ᕿᑭᖅᑕᓂᑦ ᐃᓄᓐᓄᑦ 
ᓴᐳᑎᔭᐅᓯᒪᔪᓄᑦ ᓴᐳᔾᔨᕕᓐᓄᓪᓗ ᐱᓇᓱᐊᕈᑎᑕᐅᔪᑎᒍᑦ, ᑕᐃᔭᐅᓪᓗᓂ ᕿᑭᖅᑕᐃᑦ ᓄᓇᖏᑦ, ᐊᒻᒪᓗ ᑲᑦᑐᖓᐃᕈᑕᐅᓯᒪᔪᓄᑦ 
ᓴᓂᑭᓗᐊᕐᒥᐅᓄᑦ ᓴᐳᔾᔨᓂᕐᒧᑦ ᐅᑭᐅᖅᑕᖅᑐᒥᐅᑦ ᒥᑎᖏᓐᓄᑦ.” 
 
- ᐅᓛᔪᒃ ᐊᑭᓱᒃ, ᐊᖓᔪᖅᑳᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
 
“ᓴᐳᔾᔨᓂᖅ ᐃᒪᕕᑦᑎᓐᓂᒃ ᐊᑑᑎᖃᓪᓚᕆᑦᑐᖅ ᑲᒪᒋᔭᖃᕐᓂᕐᒧᑦ ᐆᒪᓂᓕᓐᓂᑦ ᐊᔾᔨᒌᙱᑐᒡᒍᑎᓂᑦ ᐊᕙᑎᑦᑎᓃᑦᑐᓂᑦ 
ᐊᓯᐅᔨᕙᓪᓕᐊᓂᑦᑎᓐᓂᒃ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ, ᐊᒻᒪᓗ ᐅᓪᓗᒥ ᓇᓗᓇᐃᕐᓯᒍᑕᐅᔪᖅ 
ᓇᓗᓇᐃᒃᑯᑕᐅᙳᓱᒻᒪᑦ ᐊᑑᑎᓕᒻᒥᒃ ᐱᕙᓪᓕᐊᒍᑎᖃᕐᓂᑎᓐᓂᒃ ᑐᕌᒐᑦᑎᓐᓄᑦ ᓴᐳᔾᔨᓂᕐᒧᑦ 30 ᐳᓴᓐᑎᒥᒃ ᐊᖏᓂᓕᒻᒥᒃ 
ᐃᒪᕕᒻᒥᑦ ᓯᔾᔭᖓᓃᑦᑐᓂᓪᓗ ᖃᓂᒋᔭᖓᓂ 2030. ᓴᐳᔾᔨᕕᕈᖅᑎᑕᐅᓂᖏᒃ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐃᒪᕕᒻᒥ 
ᑕᑯᔭᔅᓴᕈᖅᑎᑎᒻᒪᑦ ᓴᑎᔪᒥᒃ ᑲᑐᔾᔨᖃᑎᒌᒍᑎᖃᕐᓂᑎᓐᓂᒃ ᐃᓄᓐᓂᑦ ᐊᒻᒪᓗ ᐱᒻᒪᕆᐊᓗᒻᒥᒃ ᓄᓇᖃᖅᑳᖅᑐᑦ 
ᓯᕗᓕᕐᓯᓂᖏᓐᓂᒃ, ᖃᐅᔨᒪᓂᖏᓐᓂᒃ, ᓇᐅᑦᑎᕐᓱᖃᑦᑕᕐᓂᖏᓐᓂᓪᓗ. ᐊᖏᖃᑎᒌᒍᑎᑎᒍᑦ ᓲᕐᓗ ᓯᓈ ᐊᖏᖃᑎᒌᒍᑎᑎᑐᑦ, 
ᖃᐅᔨᒪᒋᐊᑦᑎᐊᕋᑦᑕ ᓴᐳᔾᔨᓂᖅ ᐃᑲᔫᑎᖃᕋᓗᐊᕐᒪᖔᑕ ᐆᒪᓂᓕᓐᓄᑦ ᓇᔪᒐᖏᓐᓄᓪᓗ ᐊᕙᑎᑦᑎᓃᑦᑐᓂᑦ 
ᐱᔨᑦᑎᕋᐅᑎᖃᕐᓯᓐᓈᑦ ᐊᑯᓂ ᐱᕚᓪᓕᕈᑕᐅᓯᒪᓂᐊᖅᑐᓂᑦ ᐃᓄᓐᓄᑦ ᓄᓇᓕᓐᓄᑦ.”  
 
−ᒪᓕᒐᓕᐅᖅᑎ, ᔫᓕ ᑕᕝᕈᓯᓐ, ᒥᓂᔅᑕ ᐊᕙᑎᓕᕆᓂᕐᒧᑦ ᐊᒻᒪ ᓯᓚᒥᒃ ᐊᓯᔾᔨᐸᓪᓕᐊᔪᓕᕆᓂᕐᒧᑦ ᑲᓇᑕᒥ  
 
“ᑖᓐᓇ ᐱᒻᒪᕆᐊᓘᓪᓗᓂ ᑲᑐᔾᔨᖃᑎᒌᒍᑕᐅᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᑲᓲᒪᒍᑕᐅᒋᐊᒃᑲᓂᕐᓂᐊᕐᖓᑦ  
ᑲᓲᒪᓂᖃᑦᑎᐊᕐᓂᖏᓐᓄᑦ ᐃᓄᐃᑦ ᐊᒻᒪᓗ ᓯᕗᓕᖏᓐᓄᑦ ᐊᑐᖅᑕᐅᕙᓚᐅᖅᑐᓄᑦ ᐃᒪᕐᓄᑦ ᓄᓇᓄᓪᓗ ᓄᓇᑦᑎᓐᓂ. 
ᓴᐳᔾᔨᓂᖅ ᐃᒪᑦᑎᓐᓂᒃ ᑕᒪᑐᒥᖓ ᐊᑐᖅᑕᐅᓚᐅᕐᓯᒪᙱᑦᑐᒥᒃ ᑲᑦᑐᖓᐃᕈᑕᐅᓯᒪᔪᒧᑦ ᐃᑲᔫᑎᖃᕐᓂᐊᖅᑐᖅ 
ᐋᖅᑭᓯᒪᑎᑦᑎᓂᕐᒥᒃ ᑲᓇᑕᒥ ᓄᓇᕗᒻᒥᓗ ᓄᓇᕐᔪᐊᕐᒥ ᓯᕗᓕᖅᑎᖏᓐᓄᑦ ᐃᒪᕕᒻᒥᑦ ᓇᐅᑦᑎᕐᓱᖃᑦᑕᓂᕐᒥᒃ. ᓴᐳᔾᔨᓂᖅ 
ᐅᑭᐅᖅᑕᖅᑐᒥ ᐊᕙᑎᑦᑎᓐᓂᒃ ᐊᒥᓱᕈᕐᐸᓪᓕᐊᖏᓐᓇᑎᓪᓗᒋᑦ ᐃᓱᒫᓗᓇᖅᑐᑦ ᑕᐃᒫᒃ ᑲᑐᔾᔨᖃᑎᒌᓪᓗᑕ 
ᐃᑲᔫᑎᖃᒃᑲᓂᕐᓂᐊᖅᑐᖅ ᐊᔾᔨᒋᔭᐅᙱᑦᑐᒥᒃ ᐃᓕᓴᕐᓇᕈᑎᖏᓐᓄᑦ ᐊᒻᒪᓗ ᐱᒻᒪᕆᐊᓗᒻᒥᒃ ᐊᑦᑐᐊᓂᖃᕐᓂᖏᓐᓄᑦ 
ᐊᕙᑎᖓᓄᑦ ᐊᒻᒪᓗ ᐱᔪᓐᓇᕐᓯᕈᑕᐅᕚᓪᓕᑲᓐᓂᕐᓗᓂ ᓄᓇᓕᑦᑎᓐᓄᑦ.”  
 
−ᓘᕆ ᐃᓪᓚᐅᑦ, ᒪᓕᒐᓕᐅᖅᑎ ᒪᓕᒐᓕᐅᕐᕕᔾᔪᐊᕐᒥ ᓄᓇᕗᒻᒥᐅᓄᑦ  
 
ᐊᒃᑐᐊᓂᓖᑦ ᑐᕌᕈᑎᐅᔪᓐᓇᖅᑐᑦ 
 

• Qikiqtait Marine Protected Area ᕿᑭᖅᑕᐃᑦ ᐃᒪᕕᒻᒥ ᓴᐳᑎᔭᐅᓯᒪᔪᖅ 
• Sarvarjuaq Marine Protected Area ᓴᕐᕙᕐᔪᐊᖅ ᐃᒪᕕᒻᒥ ᓴᐳᑎᔭᐅᓯᒪᔪᖅ 
• Canada Gazette ᑲᓇᑕᒥ ᒐᔨᑦ 
• Qikiqtani Inuit Association ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
• SINAA / Qikiqtani Project Finance for Permanence(ᓯᓈ / ᕿᑭᖅᑕᓂ ᒪᑭᒪᔾᔪᑎᔅᓴᓕᕆᓂᕐᒧᑦ 

 
ᑐᑭᓯᓯᒪᔾᔪᑎᔅᓴᐃᑦ ᓇᐃᓈᕐᓯᒪᓪᓗᒋᑦ 
. 

• ᕿᑭᖅᑕᓂ ᐆᒪᔪᖃᐅᓛᖑᖃᑕᐅᕗᖅ ᐅᑭᐅᖅᑕᖅᑐᒥ ᐊᖏᕐᕋᕆᔭᐅᓪᓗᓂᓗ ᐃᓚᖏᓐᓄᑦ ᓄᓇᕐᔪᐊᕐᒥ 
ᐃᓕᑕᕆᔭᐅᓯᒪᓛᖑᔪᓄᑦ ᐆᒪᔪᓄᑦ, ᒪᑯᓄᖓ ᕿᓚᓗᒐᐃᑦ ᑑᒑᓖᑦ, ᐊᐃᕖᑦ, ᖃᑯᖅᑕᑦ ᕿᓚᓗᒐᐃᑦ ᐊᒻᒪ ᓇᓄᐃᑦ. 

https://www.dfo-mpo.gc.ca/oceans/mpa-zpm/qikiqtait/index-eng.html
https://www.dfo-mpo.gc.ca/oceans/mpa-zpm/sarvarjuaq/index-eng.html
https://gazette.gc.ca/accueil-home-eng.html
https://www.qia.ca/
https://www.dfo-mpo.gc.ca/oceans/collaboration/indigenous-led-projects-dirigees-par-autochtones/qikiqtani-eng.html
https://www.dfo-mpo.gc.ca/oceans/collaboration/indigenous-led-projects-dirigees-par-autochtones/qikiqtani-eng.html


 

 

  

 

Unclassified - Non-Classifié 

• ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ ᓇᓗᓇᐃᖅᑕᐅᓯᒪᒻᒪᑎᒃ ᐃᒪᕕᒻᒥ  ᓴᐳᑎᔭᐅᓯᒪᓂᐊᕐᓂᖏᓐᓂᒃ ᒪᓕᑦᑐᒍ ᒥᓂᔅᑕᐅᑉ 
ᐱᖁᔭᓕᐊᕆᓯᒪᔭᖓ ᑕᕆᐅᓕᕆᓂᕐᒧᑦ ᐱᖁᔭᑎᒍᑦ, ᓄᖅᑲᑎᑦᑎᑲᐃᓐᓇᖅᑐᑎᒃ ᑭᒃᑯᑐᐃᓐᓇᕐᓄᑦ 
ᐱᓕᕆᕕᐅᖃᑦᑕᖁᓇᒍ ᑕᒪᓐᓇ ᑕᓪᓕᒪᓄᑦ ᐊᕐᕌᒍᓄᑦ, ᑭᓯᐊᓂ ᒫᓐᓇ ᐊᑐᖅᑕᐅᕙᑦᑐᑦ ᐊᑐᖅᑕᐅᔪᓐᓇᖅᑑᒐᓗᐊᑦ 
ᐃᖃᓗᒐᓱᖃᑦᑕᕐᓂᖅ ᑖᓐᓇᓕ ᐊᑐᖅᑕᐅᖏᓐᓇᕈᓐᓇᓂᐊᖅᑐᖅ.  

• ᐱᖁᔭᐅᓯᒪᔪᑦ ᐃᕐᖐᓐᓇᖅ ᓴᐳᔾᔨᒍᑕᐅᓂᐊᖅᑐᑦ ᑕᒪᒃᑯᓂᖓ ᐊᑦᑕᓇᖅᑐᓂᑦ ᑲᑐᔾᔨᖃᑎᕗᑦ ᐱᓇᓱᐊᕈᑎᖃᖅᑎᓪᓗᒋᑦ 
ᐊᑯᓂ−ᐊᑐᕐᓂᐊᖅᑐᓂᑦ ᓴᐳᔾᔨᓂᕐᒥᒃ, ᐃᓚᒋᔭᐅᓪᓗᑎᒃ ᐋᖅᑮᓂᖅ ᐃᓄᓐᓄᑦ ᓴᐳᑎᔭᐅᓯᒪᓂᐊᖅᑐᓂᑦ 
ᓴᐳᔾᔨᕕᐅᓂᐊᖅᑐᓂᓪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᑕᒫᓂ ᕿᑭᖅᑕᓂ. ᑕᒪᕐᒥᒃ ᐱᓕᕆᓂᐅᔪᑦ 
ᒪᓕᒐᖅᑎᒍᑦ ᐊᑐᖅᑕᐅᓯᒪᔪᑦ/ᑲᔪᓯᑎᑕᐅᓯᒪᔪᑦ ᐊᑐᖅᑕᐅᒍᒫᕐᓂᐊᖅᑐᑎᒃ ᑕᒫᓂ ᐊᕐᕌᒍᒥ 
ᓴᐳᔾᔨᕕᕈᓚᐅᙱᓐᓂᖏᓐᓂ ᓱᓕ ᑲᔪᓯᒍᓐᓇᓂᐊᕐᖓᑕ, ᐃᓚᒋᔭᐅᓪᓗᑎᒃ ᐅᑯᐊ ᐊᖑᓇᓱᖃᑦᑕᕐᓂᖅ, ᒥᑭᒋᐊᕐᓄᑦ 
ᐊᖑᓇᓱᖃᑦᑕᕐᓂᖅ ᐊᒻᒪᓗ ᐃᖃᓗᒐᓱᖃᑦᑕᕐᓂᖅ.  

• ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ ᑕᕆᐅᕐᒥ ᓴᐳᔾᔭᐅᓯᒪᔪᑦ ᐃᑲᔫᑕᐅᓂᐊᖅᐳᑦ 2 ᐳᓴᓐᑎᒥᒃ ᑲᓇᑕᐅᑉ ᑐᕌᒐᖓᓄᑦ 
ᓴᐳᔾᔨᓯᒪᔪᒪᓪᓗᑎᒃ 30 ᐳᓴᓐᑎᒥᒃ ᑲᓇᑕᐅᑉ ᐃᒪᖁᑎᖏᓐᓂᒃ 2030 ᑎᑭᓯᒪᓕᖅᐸᑦ. 

• ᒪᕐᕉᒃ ᓴᐳᔾᔭᐅᓯᒪᔫᒃ ᓄᓇᐃᑦ ᐃᓚᒋᔭᐅᔫᒃ ᐊᖏᓂᖅᓴᒧᑦ ᓴᐳᔾᔨᓂᕐᒧᑦ ᐸᕐᓇᐅᑎᒧᑦ ᐅᑯᑎᒎᓇᖅ, ᓯᓈ 
ᐊᖏᖃᑎᒌᒍᑎᖓᑎᒍᑦ (ᕿᑭᖅᑕᓂ ᒪᑭᒪᔾᔪᑎᔅᓴᓕᕆᓂᖅ), ᓯᕗᒻᒧᐊᒃᑎᑦᑎᔪᖅ ᐃᓄᖕᓄᑦ−ᐊᐅᓚᑕᐅᔪᓄᑦ ᓴᐳᔾᔨᓂᕐᒧᑦ 
ᐃᑲᔪᖅᓱᖅᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪ ᐊᔪᕐᓴᖏᑦᑐᓄᑦ ᑐᓂᓯᕙᒃᑐᓄᑦ. 

 
ᖃᐅᔨᒋᐊᕐᕕᒃᓴᑦ 

ᐊᐃᕋ ᑭᑦᑲ 
ᐱᕙᓪᓕᐊᔪᓄᑦ ᑎᑎᕋᖅᑎ 
ᒥᓂᔅᑕᐅᑉ ᐃᖃᓗᓕᕆᓂᕐᒧᑦ ᐊᒡᓚᒡᕕᖓ 
Ira.Khedkar@dfo-mpo.gc.ca 

ᐱᕙᓪᓕᐊᔪᓕᕆᔨᑦ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
613-990-7537 
Media.xncr@dfo-mpo.gc.ca 
 

 
 
 
 
ᑐᓴᐅᒪᖃᑕᐅᖏᓐᓇᕆᑦ 
 

• ᑐᓴᐅᒪᕕᒋᔪᓐᓇᖅᑕᓯ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᕘᓇ X, Facebook, Instagram, YouTube ᐊᒻᒪᓗ LinkedIn. 
(ᑭᒃᑯᑐᐃᓐᓇᕐᓄᑦ ᑐᓴᐅᒪᔪᓕᕆᔾᔪᑎᑦ) 

 
 

mailto:Ira.Khedkar@dfo-mpo.gc.ca
mailto:Media.xncr@dfo-mpo.gc.ca
https://twitter.com/FishOceansCAN
https://www.facebook.com/FisheriesOceansCanada
https://www.instagram.com/fisheriesoceanscan/
https://www.youtube.com/user/fisheriescanada
https://ca.linkedin.com/company/fisheries-and-oceans-canada

